
E ako ana ahau ki te whiriwhiri i te ōrau o tētahi rahinga. 
 
 
 
Hei Mahi 1 
 
Ngā rauemi: 
he tāhei ōrau (Rauemi Tārua 7-4) 
he kini pepa 
he tātaitai 
 
Te ōrau: 
• E rua ngā wāhanga o te tohu ōrau (%). Ko te ‘/’ hei tohu i ngā kupu ‘o roto’. Ko ngā ‘0’ e rua 

hei tohu i te rau (100). Nō reira ko te tikanga o te ōrau (%), ko te ‘o roto i te kotahi rau’. 
• Ko tētahi whakamahinga o te ōrau, ko te whakatairite i ētahi hautau e rua. 
 
Hei tauira: 

I tētahi kēmu poitukohu, 18 o ngā tītere 24 a Pero Cameron i ū. He aha tana ōrau tītere? 
 
Ina whakatakotoria te tāhei mō te 24 ki te taha o te tāhei ōrau, tērā e kitea te hāngai o te 18 o 
roto i te 24, me te 75%: 

Ngā tohutohu: 
Whakamahia he tāhei ōrau hei huri i ngā hautau nei hei ōrau. 
 
1) e 9 o roto i 18 (2) e 7 o roto i 28 (3) 12 o roto i 16   
 
4) e 6 o roto i 30 (5) e 6 o roto i 15 (6) 16 o roto i 40 
 
7) e 20 o roto i 25 (8) 15 o roto i 20 (9) e 24 o roto i 32   
 
10) e 25 o roto i 40 
 
 
 
Hei Mahi 2 
 
1) I tētahi o ana kēmu poitarawhiti, 15 o ngā tītere 20 a Keita i ū. He aha te ōrau o ana tītere i 

ū? 
 
2) I tētahi kēmu whutupōro, e 9 o ngā whana pōro 10 a Daniel Carter i ū. He aha te ōrau o ana 

whana i ū? 
 
3) I te akomanga A, e 9 o ngā ākonga 20 haere ai ki te kura mā runga pahi. I te akomanga E, 

11 o ngā ākonga 25 haere ai mā runga pahi. Ko tēhea o ngā akomanga he nui rawa te ōrau o 
ngā ākonga e haere ana mā te pahi? 

 
4) I tētahi whakamātautau pāngarau, e 24 ngā whakautu tika a Rāwiri o roto i ngā pātai 36. I 

tana whakamātautau pūtaiao, e 35 ana whakautu tika o roto i ngā pātai 50. Ko tēhea tana 
māka pai rawa, ko te pāngarau, ko te pūtaiao rānei? 

NGĀ OTINGA 
 
 
Hei Mahi 1 
 
1)  50%  (2)  25%  (3)  75%  (4)  20%       (5)  40% 
 
6)  40%  (7)  80%  (8)  75%  (9)  75%      (10)  62½%    
 
 
Hei Mahi 2 
 
1)  75%     2)  90%   
 
3)  A = 45% E = 44% , nō reira he nui ake te ōrau ākonga o akomanga A e haere ana mā te pahi 
 
4)  pāngarau = 66%, pūtaiao = 70%, nō reira he pai ake tana māka pūtaiao 
 


